
RESUMO

O Cambio Climatico representa un desafio educativo, socioecondémico, e politico a
escala global que precisa da activacion da cidadania para facer efectivos os cambios
individuais e colectivos necesarios (Gaudiano, 2007; Gonzalez-Gaudiano & Meira,
2020). A situacion de emerxencia climética fai imprescindible ampliar a participacion
social nos movementos que reivindican politicas mdis ambiciosas e estruturais de
transicion ecoldxica. Estes movementos pro-climdticos adquiriron unha relevancia
publica especialmente destacable no ano 2019, cun apreciable rol protagonista de
adolescentes e xoves (Svampa, 2020). Nese mesmo ano realizamos tres grupos focais
con persoas residentes en Galicia para explorar as motivacions, os obxectivos e as
representacions da crise climdtica dentro destes movementos, ademais da sda
percepcion sobre o impacto social das suas accions e das suas relacidns con outros
movementos e colectivos. Un dos grupos contou coa participacién de integrantes do
colectivo Nais polo Clima e outros dous cos do movemento Fridays for Future de A
Coruiia e de Santiago de Compostela.

O centro de interese deste estudo € dar conta do modo en que as persoas participantes
nos grupos focais interpretaban e valoraban a crise climdtica e sobre as claves que
poden explicar a sua activacion e influencia social. Nas suas testemufias emerxen
emocions encontradas: por un lado, as que denotan preocupacion, frustracion, tristeza e
medo polas ameazas que proxecta o cambio climdtico sobre a humanidade e sobre o
futuro das xeraciéns mdis novas; por outro, indignacién pola incapacidade das
sociedades contemporéneas e as suas institucions para artellar respostas efectivas a estas
ameazas; e por ultimo, un sentimento forte de esperanza e certa satisfaccion pola
capacidade percibida de mobilizaciébn e impacto social que estaban tendo os
movementos pro-climticos nese momento.

En clave pedagoxica, explorouse o proceso de concienciacion previo e a valoracion que
fan sobre a deficitaria abordaxe da crise climdtica no sistema educativo, como se ten
evidenciado nas investigacions do equipo RESCLIMA (Arto et al., 2017). Tamén o
impacto da implicacién nos respectivos colectivos para as persoas integrantes,
destacando a sda contribucién no abandono de posturas derrotistas, asi como as suas
motivacions para introducir cambios nos seus estilos de vida coherentes cos obxectivos
do seu activismo socioambiental. Neste sentido, os grupos focais mostran o potencial
destes movementos como contextos pedagoéxicos transformadores e de estimulo da
participacion social.

Os didlogos rexistrados, ademais de constatar as formas de organizacién do movemento
-baseado na convocatoria de accions colectivas sen formalizarse como asociacion- e os
principios nos que se sustenta, exploraron ademais a percepcion da figura de Greta

Thunberg como detonante do movemento e modelo referente para a mocidade
mobilizada polo clima (Swampa, 2020). Neste sentido, os grupos fixeron unha
valoracién positiva desta figura, pero tamén criticouse a siia sobreexposicién medidtica
por considerala unha presion excesiva para unha rapaza da sda idade, e por invisibilizar
todo o traballo que hai detrds do movemento. A sda percepcion da sociedade e da
resposta politica 4 problemdtica do cambio climético € pouco alentadora, pero o termo
“esperanza” é o madis reiterado nos seus discursos 4 hora de cualificar o sentido do
movemento polo clima.

A emerxencia sanitaria declarada no primeiro trimestre de 2020 por causa do Covid19
marcou certa desmobilizaciéon xeral, perdendo o movemento pro-climatico visibilidade
social e medidtica (Di Cicco, 2020). Esta circunstancia pon de relevo que non é
suficiente o empoderamento xuvenil na era dixital (La Rosa, 2014; Murillo, 2019),
porque a capacidade de convocatoria nas redes sociais precisa materializarse ocupando
o espazo publico. Cando pase este periodo anomalo haberéd que valorar que queda destas
iniciativas e da sia capacidade para situar a crise climética no centro da axenda publica.

